
POVEZANOST STEPENA VERBALNE
KREATIVNOSTI SA SKOLSKIM POSTIGNUCEM
UCENIKA MLADE SKOLSKE DOBI

Sazetak

Predmet interesovanja u ovom istraZivanju izdvojen je iz podrucja psiho-
logije kreativnosti. Cilj istraZivanja bio je da se istrazi povezanost stepena
verbalne kreativnosti i Skolskog postignuéa ucenika rane skolske dobi, kako
bi se na osnovu dobijenih podataka dale smjernice, te pokusalo utjecati na
kreiranje uvjeta za otkrivanje, prepoznavanje i razvoj kreativnosti kod uce-
nika rane skolske dobi u okviru redovnih programa Skole, vannastavnih i
vanskolskih aktivnosti.

Od istrazivackih metoda koristene su: metoda analize dokumentacije i de-
skriptivno-analiticka servej metoda, a od istrazivackih tehnika, anketiranje
i testiranje. Od istrazivackih instrumenata koristeni su: Upitnik o socijal-
no-porodicnim prilikama i uspjehu ucenika u skoli — SPPUU i Test verbalne
kreativnosti. Istrazivacki uzorak ¢inilo je 88 ucenika rane Skolske dobi 111,
IV i V razreda devetogodisnje osnovne Skole, 88 njihovih roditelja i Sest
ucitelja.

Rezultati istraZivanja pokazali su da postoji povezanost izmedu stepena ver-
balne kreativnosti ucenika, tj. njihovih ukupnih rezultata na Testu verbal-
ne kreativnosti, koji ukljucuju bodove za fluentnost i originalnost, i opceg
Skolskog postignuéa ucenika, ali da ne postoji statisticki znacajna razlika u
ostvarivanju bodova za originalnost u odnosu na skolsko postignuce.
Izdvojen je zakljucak kako ucenici s najoriginalnijim idejama nisu odli¢ni
ucenici.

Kljué¢ne rijeci: kreativnost, akademski uspjeh, individualni razvoj, darovi-
tost, inteligencija

UVOD

Skola je mjesto u kojem bi kreativne potencijale trebalo identificira-
ti i poticati, ali su odgojno-obrazovne institucije na svim razinama
usmjerene na Skolsko postignuce, Sto onemogucuje razvoj kreativno-
sti. Maksic¢ i Purisi¢-Bojanovic¢ (2004) smatraju da pojedinac ne moze
biti kreativan u odredenoj oblasti ako ne usvoji osnovne pojmove i
druga relevantna znanja iz te oblasti. Zbog toga je odnos kreativnosti
i Skolskog postignuca vrlo interesantan za istraZivanja. Baza znanja,
koja je izgradena kao dugotrajna memorija i razvijena kroz selektivno
kodiranje, igra klju¢nu ulogu u svim konvergentnim i divergentnim
procesima misSljenja, pa i kod kreativnog misljenja i rjeSavanja pro-
blema. Znanje specificno za oblast glavni je faktor u procesima kre-
ativnog misljenja i u najvecoj mjeri u procesu izvlacenja informacija
iz memorije (Maksi¢ i Durisi¢-Bojanovi¢, 2003). Odnos izmedu krea-
tivnosti 1 znanja u Skolskom kontekstu ¢esto se postavlja kao problem
odnosa izmedu kreativnosti i postignuca, zbog utjecaja koji Skolski
uspjeh ima na nastavak Skolovanja, motivaciju za dalje ucenje, izbor
profesije i1 kretanje u okviru nje.

U fokusu ovog istrazivackog rada zapravo je veza izmedu kreativno-
sti i Skolskog postignuéa. Takoder, nas konkretno zanima: da 1i Skola
razvija ili sputava kreativnost. Prema Nikoli Rotu (Kvascev, 1975) i
podacima kojima raspolazemo, Skola negativno utjece na razvoj kre-
ativnosti.

Savi¢ smatra da kreativni ucenici ne moraju istovremeno biti i do-
bri ucenici (Savi¢, 1990: 55). Prema njegovom misljenju, nastavnici u
Skolama trude se da otkriju inteligentnu djecu, dok zapostavljaju otkri-
vanje kreativnih u€enika i u¢enika s nekom prakti¢cnom nadarenoscu.
Smatra se da postoji pozitivna, ali niska korelacija izmedu inteligencije
i kreativnosti, odnosno visoka inteligencija ili odli¢an Skolski uspjeh
ne moraju biti znakovi da je dijete u isto vrijeme i kreativno.

Web i saradnici takoder smatraju da su najcesci problemi nadarene
djece podbacivanje u Skolskom postignucu, tvrdoglavost, sklonost pre-
tjeranim reakcijama, poteSkoce u odnosima s vr$njacima, kolegama iz
razreda, bracom i sestrama, loSa slika o sebi, perfekcionizam i depre-
sija (1982, prema Webb i saradnici, 2010: 45).

Kako kaze i Poljak, izmedu aktivnosti upoznavanja i aktivnosti stvara-
nja postoje razlike u teZini (Poljak, 1966: 256). Nije uenicima jednako

po tezini analitickim putem otkrivati veze i odnose u datim sadrzajima
ili produktivnom sintezom uspostavljati veze radi oblikovanja novog
sadrzaja. A to dalje znaci da bi se u $koli, osim reproduktivnog mi-
Sljenja, trebalo razvijati i produktivno misljenje, sposobnost misaonog
upoznavanja i misaonog stvaranja. [ Pjaze upozorava na jednu od svo-
jih vaznih pedagoskih poruka koja glasi da djeca moraju biti aktivna i
kreativna da bi mogla razvijati vlastito razumijevanje svijeta (Wood,
1995).

Sternberg smatra da su kreativnost i Skolski uspjeh veoma poveza-
ni (Sternberg, 2001, navedeno kod Maksi¢, 2006). On kaze da testovi
mjere razliCite vrste stru¢nosti, a strucnost je u slucaju djece njihovo
Skolsko postignuée. Mjerenje sposobnosti trebalo bi da korelira s ka-
snijim uspjehom zato S$to obje mjere, mjere inteligencije i mjere uspje-
ha, traze razvoj dva tipa stru¢nosti koji su medusobno povezani.

S druge strane, Dordevi¢ je istrazivala osobine nadarenih ucenika, te
otkrila da su niskokreativni ucenici s visokom inteligencijom konfor-
misti koji su se posvetili postizanju Skolskog uspjeha (Pordevic, 1979,
prema Maksic¢, 2006: 88).

Mnogi istrazivaci pokusavali su otkriti koje crte li¢nosti, osim inteli-
gencije, mogu biti osnova za predvidanje Skolskog postignuca. Istrazi-
vanja su, prema Chamorro-Premuzic (2006), pokazala da kreativnost
u velikoj mjeri utjece na Skolsko postignude, ali da se pogreSnim me-
todama ta kreativnost moZze sputati.

Dosadasnja istrazivanja o povezanosti kreativnosti i
Skolskog postignuéa

Provedena su mnoga istrazivanja o ovom vrlo zanimljivom odnosu,
odnosu izmedu kreativnosti i Skolskog postignuca. Kreativnost i Skol-
sko postignuée mogu u istom ili razli¢itom periodu pozitivno i negativ-
no medusobno djelovati, Sto ¢ini ovu vezu sloZenom i zanimljivom za
istrazivanja. Da bi pojedinac kreirao, on mora imati sadrZaj od kojeg
¢e poceti svoju kreaciju, a to je znanje. Zbog toga kazemo da Skolsko
postignuée moze imati pozitivan utjecaj na kreativnost. S druge stra-
ne, mnoga istrazivanja dokazuju da forsiranje Skolskog uspjeha moze
sputati i sputava razvoj kreativnosti. S obzirom na to da se i ovim
istrazivanjem Zeli utvrditi kakva je priroda odnosa izmedu verbalne
kreativnosti i Skolskog postignuéa, ovdje ¢e biti prezentirana dosadas-

nja istrazivanja o tom odnosu.

Bentley (1966) je istraZzivao odnos kreativnosti i Skolskog postignuéa.
Primijenio je mnogobrojne testove sa 75 ucenika, nakon ¢ega su rezul-
tati pokazali da je vecina testova u Skolama usmjerena na memoriranje
i kognitivne sposobnosti, a da oni kreativni ¢esto budu kaZznjavani.
Dokazano je, takoder, da kreativne sposobnosti ucestvuju u akadem-
skom uspjehu koliko i nekreativne sposobnosti memorije, rezonovanja
i konvergentnog misljenja.

Ward (1968) pise o istrazivanju koje je pokazalo da postoji pozitivnha
korelacija izmedu kreativnosti, IQ inteligencije 1 Skolskog postignuca,
te da je povezanost na srednjem nivou. IstraZivanje se odnosilo i na
verbalnu i na figuralnu kreativnost.

Heller sa saradnicima je proveo longitudinalno istrazivanje, ¢iji su re-
zultati pokazali da ucenici s visokom inteligencijom 1 visokom krea-
tivnoS¢u dobijaju najbolje ocjene iz veéine Skolskih predmeta (Heller,
1995, prema Maksié, 2006). Sljedeci po Skolskom uspjehu jesu ucenici
s visokom inteligencijom a niskom kreativno$¢éu. Nakon njih slijede
ucenici s niskom inteligencijom a visokom kreativno$éu, te ucenici s
niskom inteligencijom i niskom kreativnoscu. U cjelini, rezultati istra-
zivanja pokazuju da kombinacija intelektualnih i kreativnih sposob-
nosti predstavlja najbolje uvjete za Skolsko postignuée koje osigurava
eminenciju u skoli.

Dordevic¢ je uradila istrazivacki rad koji se odnosi na nadarene i kre-
ativne ucenike, koji ne postizu skolski uspjeh u skladu sa svojim spo-
sobnostima (Pordevi¢, 2003, prema Dordevic¢ i Maksi¢, 2005). Rezul-
tati istrazivanja pokazali su da neuspjesni nadareni ucenici nisu u sta-
nju sami prevazici svoj problem, ve¢ im je potrebna pomoc¢ roditelja i
nastavnika. Zbog akademskog neuspjeha oni gube povjerenje u sebe,
poslije Cega mogu razviti negativan stav prema ucenju. S ciljem po-
pravljanja uspjeha, Pordevi¢ predlaze da se ucenici podsticu postav-
ljanjem niza ciljeva, odredivanje redoslijeda realisti¢nih ocekivanja i
komunikacija, razvijanje samopouzdanja, reorganiziranje navika uce-
nja i poboljSanje vjestine ucenja itd.

Maksi¢ i DBurisi¢-Bojanovi¢ (2004) izlazu rezultate empirijskog istra-
Zivanja odnosa izmedu kreativnosti, Skolskog postignuéa i akademskih
preferencija. Kreativnost je mjerena Urban-Jelenovim testom crtanja,
Skolsko postignu¢e opéim uspjehom, a akademske preferencije upit-
nikom. Povezanost kreativnosti i Skolskog uspjeha provjeravana je na

226



Zbornik radova Islamskog pedagoskog fakulteta u Zenici br. 14/2016

uzorku 212 ucenika sedmog i osmog razreda. Uz upotrebu Urban-Je-
lenovog testa za mjerenje kreativnosti (TCT-DP) dobijena je niska ali
znacajna korelacija izmedu kreativnosti i Skolskog uspjeha (Forma A:
r = 0.18, p = .009; Forma B: r = 0.19, p = .006), §to bi znacilo da su
ucenici koji postizu bolji Skolski uspjeh i kreativniji. Medutim, kada se
uzorak podijeli po spolu, kod djecaka veza izmedu kreativnosti i Skol-
skog uspjeha postaje neznacajna (Forma A: r = 0.08, p = .403; Forma
B: r=0.13, p = .154), dok kod djevojc€ica opstaje (Forma A: r = 0.33, p
=.001; Forma B: r = 0.20, p=.054).

I Maksi¢ (2006) u svojoj knjizi prezentira ponovo rezultate ovog
istrazivanja (Tabela 1). Rezultati su pokazali da kreativnost i Skolski
uspjeh imaju nisku, ali znacajnu korelaciju, §to je istrazivace navelo
da provjere utjecaj spola kako je prikazano u sljedecoj tabeli (Maksi¢ i
Durisi¢-Bojanovié, 2004, prema Maksic, 2006).

Tabela 1. Znacajnost razlika u kreativnosti i Skolskom uspjehu djecaka i djevojica
(t-test)
. Mi (SD)/Djecaci/ | Mi(SD)/ Djvojcice/ | .
Varijabla (N=114) (N=98) t-test df Sig.
Kreativnost/ TCT-DP/ 24,82 25,07
Forma A (957) (8,79 020|210 084
Kreativnost/ TCT-DP/ 22,72 25,40
Forma B (9,70) (8,90) L) 210 UES
OpdiSkolskiuspjeh -026 027 381 | 210 | 0000
(1. glavna komponenta)

Dobijeni podaci nagovjestavaju da su djevojCice kreativnije od djeca-
ka, Sto potvrduju stvarne spolne razlike i u skolskom uspjehu i aka-
demskim preferencijama.

Autori smatraju da suStinu kreativnosti €ini originalnost, stvaranje
novine, ali se ona ne moze zamisliti bez fluentnosti, fleksibilnosti i
elaboracije. U svim ovim fazama neophodan je sadrZaj koji pojedinac
obraduje, a to je znanje koje se verificira Skolskim uspjehom. Visoka
inteligencija i visoka kreativnost uglavnom rezultiraju visokim Skol-
skim uspjehom. Medutim, prema Maksi¢ i DuriSi¢-Bojanovi¢ (2004)
isticanje 1 podrZavanje visokog Skolskog uspjeha moze imati nepovo-
ljan utjecaj na razvoj kreativnosti. Kao $to vidimo, odnos kreativnosti
i Skolskog uspjeha veoma je sloZen. Znanje je preduvjet za pojavljiva-
nje kreativnosti, a Skolski uspjeh predstavlja faktor rizika za ispoljava-
nje i razvoj kreativnosti.

Prema rezultatima istrazivanja u Velikoj Britaniji, isticanje i podrza-
vanje visokog Skolskog postignu¢a moZe imati nepovoljan utjecaj na
razvoj kreativnosti. U istrazivanju koje je obuhvatilo djecu i mlade
od polaska u Skolu do zavrSetka Skolovanja i zapoSljavanja, uoceno
je da medu onima koji imaju najvise rezultate na ispitima dolazi do
znaajnih promjena poslije njihove Cetrnaeste godine. Od radoznale
djece otvorenog duha postaju tuzni mladi ljudi s tupim pogledom,
malo brige za ono §to se deSava oko njih. IstraZivanjem je dokazano da
kreativno orijentirani ucenici imaju znacajno niZe ocjene na zavrsnim
Skolskim ispitima od ucenika orijentiranih na postignuce.

Rezultati istraZivanja dobijeni koriStenjem testa znanstvene kreativ-
nosti, prema Svedruzi¢u (2005), potvrdili su indicije o povezanosti
Skolskog uspjeha i kreativnih potencijala ucenika, kao i razlike u dis-
tribuciji rezultata s obzirom na pojedine komponente divergentnog mi-
Sljenja. Rezultati su pokazali da djevojcice postiZu statisticki znacajno
(p < 0,01) bolji skolski uspjeh. Kako bi se odgovorilo na pitanje pove-
zanosti Skolskog uspjeha i rezultata na testu, izracunati su koeficijenti
korelacije izmedu rezultata na testu i opéeg uspjeha, koje se razlikuju
tek na razini rizika od 10 %.

Pani¢ (2005) na osnovu svojih istrazivanja tvrdi da korelacija izmedu
kreativnosti 1 Skolskog uspjeha u V razredu iznosi oko 0,45, a u VII
razredu oko 0,30. To znaci da korelacija opada i da se u viSim razredi-
ma sve manje vrednuju i koriste kreativne sposobnosti.

Mnogi istrazivaci pokusavali su otkriti koje crte li€nosti, osim inteli-
gencije, mogu biti osnova za predvidanje Skolskog postignuca. Istrazi-
vanja su, prema Chamorro-Premuzic (2006), pokazala da kreativnost
u velikoj mjeri utjece na skolsko postignuée, ali da se pogreSnim me-
todama moZe sputati.

Maksi¢ na osnovu svojih istrazivanja tvrdi da nije rijedak slucaj da
djeca imaju visok koli¢nik inteligencije i odli¢an uspjeh u skoli, ali bez
narocito izraZene kreativnosti (Maksic, 2006: 14).

Zanimljivo istrazivanje uradile su Sevkusi¢ i Maksi¢ (2010). One su
posmatrale pismene sastave ucenika osnovne Skole kao potencijalni
izvor podataka o njihovim kreativnim kapacitetima u oblasti pisanja i
Sire u domenu jezickog izrazavanja. UCenici Sestog i sedmog razreda,
njih ukupno stotinu Cetrdeset dvoje, pisali su sastav ¢iju su kreativnost
procjenjivala tri nastavnika. Na osnovu ocjena kreativnosti ucenici su
podijeljeni u dvije grupe, grupu ucenika koji su napisali kreativni rad i

grupu ucenika €iji radovi nisu ocijenjeni kao kreativni. Istrazivanje je
pokazalo da uc€enici koji su napisali kreativan rad posjeduju kreativne
potencijale mjerene Testom navodenja rije¢i (TNR) i Urban-Jelenovim
testom crtanja (TCT-DP), bolji Skolski uspjeh i vece znanje iz srpskog
jezika, Sire interesovanje i izraZenije zanimanje za jezik i druStvene
nauke.

Trivedi 1 Bhargava (2010) u svom su istraZivanju pronasli pozitivnu ko-
relaciju izmedu Skolskog postignuéa i kreativnosti. Osim toga, otkrili
su da se verbalna kreativnost podrZava bogatim Skolskim okruZenjem.

Provedena su mnoga istraZivanja o postignu¢ima u toku Skolovanja,
potencijalima pojedinaca potrebnim za dalji profesionalni razvoj, kre-
ativnosti i uspjehu u obavljanju posla s ciljem da se otkriju odredene
relacije. Analizirajuéi znatan broj istraZivanja, mozemo reci da visoka
inteligencija i visoka kreativnost rezultiraju visokim Skolskim uspje-
hom, ali isticanje i forsiranje Skolskog uspjeha moZe imati nepovoljan
utjecaj na razvoj kreativnosti. Da bi se kreativnost uopce manifestira-
la, potrebna je baza znanja koja se ne moze stec¢i bez ucenja i postiza-
nja Skolskog uspjeha.

METOD

Predmet interesovanja u ovom istrazivanju jeste podrucje psihologije
kreativnosti, a problem istraZivanja odnos je izmedu verbalne kreativ-
nosti 1 Skolskog postignuca u€enika rane Skolske dobi. Smatra se da
kreativnost moze i pozitivno, ali i negativno utjecati na Skolsko posti-
gnuce. Zato je izabran navedeni problem kako bi se doslo do odgovora
na pitanja: Da li je stepen verbalne kreativnosti u¢enika u korelaciji s
njegovim Skolskim postignuéem?, te odgovora na pitanje: Kako ver-
balna kreativnost utjeCe na njegovo Skolsko postignuce, pozitivno ili
negativno?

Cilj istrazivanja jeste utvrditi povezanost stepena verbalne kreativno-
sti 1 Skolskog postignuca ucenika rane Skolske dobi, kako bi se na osno-
vu dobijenih podataka dale smjernice, te pokusalo utjecati na stvara-
nje uvjeta za otkrivanje, prepoznavanje i razvoj kreativnosti ucenika
rane Skolske dobi u okviru redovnih programa skole, vannastavnim i
van8kolskim aktivnostima.

U kontekstu postavljenog cilja izdvojeni su konkretni zadaci istrazi-
vanja:

a) Pomocu testa verbalne kreativnosti izmjeriti stepen verbalne krea-
tivnosti kod ucenika uzorka,

b) Anketnim upitnicima za nastavnike ispitati kako oni percipiraju
ucenike, kakav je background porodice, te Skolsko postignuce uceni-
ka,

¢) Nakon prikupljanja podataka i statisticke obrade, ispitati da li posto-
ji povezanost izmedu stepena verbalne kreativnosti i Skolskog uspjeha
ucenika mladeg Skolskog uzrasta.

Polazedi od predmeta i problema istrazivanja, ciljeva i zadataka radi
empirijske provjere, definirana je hipoteza kojom se pretpostavlja da
postoji povezanost izmedu stepena verbalne kreativnosti i Skolskog
postignuéa ucenika mladeg Skolskog uzrasta.

Od istrazivackih metoda koriStene su: metoda analize dokumentacije i
deskriptivno-analiticka servej metoda. Kod odabira po-
stupaka i tehnika za prikupljanje podataka uzimale su se u obzir Ci-
njenice u vezi s brojnosti uzorka, brojnosti i kakvoce varijabli koje
istrazujemo, vrste istrazivanja, raspolozivog vremena, materijalnih i
tehnickih sredstava. Na osnovu svega navedenog, odabrani postupci i
tehnike ovog istraZivanja jesu: anketiranje i testiranje.

Istrazivacki instrumenti

Od istrazivackih instrumenata koriSteni su:

1. Upitnik o socijalno-porodicnim prilikama i uspjehu ucenika u Skoli
—SPPUU — preuzet je iz zbirke instrumenata ,,Instrumenti za rad skol-
skog pedagoga™ autora Potkonjaka i Trnavca (2001), koji je djelimi¢no
adaptiran za upotrebu u ovom istrazvanju.

2. Test verbalne kreativnosti — U fokusu naSeg interesovanja jeste ver-
balna kreativnost u¢enika mladeg Skolskog uzrasta pa smo medu in-
strumente uvrstili Test verbalne kreativnosti Schoppea (1975), koji je
prilagoden u svrhu ovog istrazivanja. Test mjeri stepen verbalne kre-
ativnosti na osnovu sedam subtestova koji ispituju: fluentnost rijeci,
fluentnost ideja, asocijativna fluentnost, originalnost ideja, spontana
fleksibilnost, adaptivna fleksibilnost i kreativnost u misljenju.

Prvi je subtest ,,Test navodenja rijeci”, gdje je zadan pocetni slog i za-
datak je da se smisli §to vise rijeci koje poc€inju ili zavrSavaju sa zada-
nim slogom. Ispituje kolika je sposobnost ispitanika da proizvede Sto

vedi broj rijeci na zadani slog, koju nazivamo ,,asocijativna fluentnst®
ili ,,divergentna produkcija simboli¢kih jedinica“. Uvjet za prihvatanje
rijeci jeste da one ispunjavaju zahtjeve u pogledu znacenja.

Drugi takoder predstavlja ,,Test navodenja rijeci, gdje je zadan zavrsni
slog rijeci, a zadatak je da se smisli i napiSe Sto viSe rijeci koje zavrSa-
vaju tim slogom. I ovaj subtest ispitivao je ,,fluentnost rijeci“ i ,,aso-
cijativnu fluentnost™ u€enika uzorka koji ¢ine faktor opée fluentnosti.

Tredi je subtest ,,Test stvaranja novih recenica na osnovu data cetiri
pocetna slova rijeci®, gdje se kao i kod prva dva subtesta mjeri ,,fluen-
tnost rije¢i i1 ,,asocijativna fluentnost™.

Cetvrti je subtest ., Test spajanja dvije rije¢i u novu rije¢, gdje se mjeri
stepen kreativnog misljenja i faktor originalnosti. Zadatak je da se od
dvije zajedniCke imenice spoji jedan naziv nove Zivotinje iz maste, npr.
slongorila.

Peti je subtest ,, Test skra¢enica®, koji ispituje sposobnost procjenjivanja
konzistentnosti i vjerovatnosti zaklju¢aka u okviru simbolickih infor-
macija ili evaluaciju simbolic¢kih implikacija. Ispitanici su imali zada-
tak da navedu koja bi nova znacenja mogle imati ponudene skracéenice.
Sesti subtest jeste ,,Test upotrebe predmeta®, koji zahtijeva od u¢eni-
ka da smisle $to viSe alternativnih upotreba za konzervu, vjeSalicu,
kapu, cipelu i omot od ¢okolade. Originalnim odgovorima smatraju se
oni koji su rijetki, neobi¢ni, ali primjenjivi. U¢enicima se omogucéava
izrazavanje razliCitih i neobi¢nih kombinacija i, opCenito, ispoljavanje
stvaralackih mogucnosti i imaginacije. Stimulus se za svaki zadatak
sastoji od slike na koju ispitanik odgovara u pismenoj formi.

Sedmi subtest jeste ,,Test navodenja posljedica®, koji ispituje sposob-
nosti ispitanika da pronadu §to veci broj originalnih ideja na osnovu
datih hipoteti¢kih pitanja, kao §to su: Sta bi bilo kada bi se ljudi pre-
stali brijati?, Sta bi bilo kada bi visili konopci s neba?, Sta bi bilo kada
bi Zemlja bila ravna ploc¢a? i Sta bi bilo kada bi stali svi satovi na
svijetu? Ispitanici na ova pitanja mogu dati dvije vrste odgovora: oci-
gledne i udaljene. Oc¢igledni odgovori odnose se na bliske asocijacije.
Ocigledan odgovor na prvo pitanje jeste da bi ljudi tada imali mnogo
brade. Dok su udaljeni odgovori oni koji nude nova, neuobicajena i
originalna rjeSenja posljedica. Zbog toga se ovaj test smatra jednim od
testova originalnosti koji se, prema Kvasc¢evu (1981), zasnivaju na tri
vrste sposobnosti, a to su: sposobnost pronalazenja odgovora koji su
statisticki rijetki, sposobnost pronalaZzenja neobi¢nih i udaljenih odgo-

